
						維基文庫，自由的圖書館

					

					


					
					
					此页尚未校对




　〈民傳相敕厲無敢犯俄乞近地就養得移寧波人素圖其風不勞而治秩滿不遷徑歸臥久之進參政福建辭〉

　〈不赴疏請養數年卒昂生平廉介子弟學書削方不得用縣官物賓客過從未嘗特設有請寄一切無所假子〉

　〈龍舉進士俶儻宏諒濟以寬衍官按察所至流連山澤誘接後進好讀書稱博稽揚愼嘗與交有文學名〉

户部主事周軫因星變上言乞誅元惡以快人心減侍從

以淸朝政等八事兵部郎中崔陛蘇章共疏星變爲宵小

干政妖僧蠱惑愛庇壬憸竄逐忠良所致又言尙書王恕

今之伊傅不宜置之南京疏入皆不報時言者頗及宮闕

秘密　上怒因書言者六十人姓名于屛○復林俊張黻

原職

　〈守溪長語記初林俊之劾繼曉下獄也事且不測矣獨懷恩叩頭諍曰不可自古未聞有殺諫官者我　祖宗〉

　〈朝大開言路故底盛治今欲殺諫官將失天下心奈何臣不敢奉詔　上大怒曰汝與林俊合謀訕我不然彼〉

　〈安知我宮中事舉所用御視擲之思免冠號哭不起曰臣不能復事　陛下　上命左右扶出至東華門使謂〉

　〈鎮撫司曰若等諂梁芳合謀傾俊俊死若等不得獨生乃徑歸臥于家稱疾不起　上遣醫調治使者旁午于〉

　〈道俊獄將解時星變出傳奉官御馬監太監王敏請于上凡馬房傳奉不復動敏袖疏來謁息怒曰星之示變〉

　〈專爲我革內臣壞朝廷之法外官何能爲今甫欲正法汝等又來壞之他日天雷將擊汝首矣敏鬱鬱尋死章〉

　〈瑾以寶石進鎮撫可命懷恩傳旨恩曰鎮撫掌天下之獄極武臣之美選也奈何以瑾得之不肯傳　上曰汝〉

　〈違我恩曰非敢違命恐違法也不得已乃命單昌傳之恩曰儻外廷有諫者吾言尙可行也時尙書余子俊在〉

　〈兵部恩諷曰第執奏吾爲汝從中賛之矣子俊謝不敢恩歎曰吾固知外廷之無人也時尙書王恕屢上疏切〉

　〈直恩歎曰天下忠義斯人而已〉

三月泰山屢震壬午朔四鼓大震是夜震丙戌四鼓復震

--

甲午乙未相繼震庚子連震二次有司奏聞時椒寢漸繁

　上頗有易樹意而未宣露會欽天監奏言泰山震動應

在東宫　上大驚意遂已

九月大學士劉翊乞致仕許之時李孜省左道亂政動摇

國本翊力爭之謀遂沮然亦以此不安于位爲同官萬安

劉吉所誣搆以飛語假俳優以中傷之又使僕卒嚇之求

退翊卽疏乞致仕歸養

　〈翊實鄙薄萬安安聞積恨百計中傷一日申刻太監覃昌傳旨召學士萬安劉吉赴西角門劉翊欲往召者止〉

　〈之昌出𥿄一緘朱書封字御筆也啟視之謂劉翊貪財好色與太監汪直認親納王越銀謀與復爵朝廷若不〉

　〈去翊必壞大事等語安等徉驚曰此卽匿名文書律有明禁朝廷何不火之惟冀太監扶持昌曰聖意堅不可〉

　〈囘明旦發出則無及矣安等曰必不得已令翊自陳休致昌曰　上意正如此翌日翊乞致仕許之安等復請〉

　〈賜給驛歸陰爲中傷而外若從厚奸險類若此翊性至孝母没廬于墓側三年父繼没復廬于墓側竟致疾卒〉

　〈鄕人感化號其所居曰仁孝里建祠祀之賜謚文和至嘉靖初言官聞于上賜額曰旌賢〉

十月以詹事彭華爲吏部左侍郎兼翰林學士入內閣參

預機務

　〈詞林記天順中彭華爲編修以多支廩餼坐除名賴李文達救解洎李孜省得用華私附之又與萬安結爲心〉

　〈腹以故肆讒投閒亟亟若無及而李秉王恕侍郎馬文升秦紘邢讓祭酒陳鑑與其同鄕劉宣羅璟輩相繼斥〉

　〈逐華之力居多國史累千百言皆極其醜詆云王守溪長語成化中內閣三人萬安貪狡劉翊狂躁劉吉陰刻〉

　〈皆爲天下所輕時昭德宮好奇玩中外有結內臣進寶玩則傳旨與官以是府庫竭爵賞濫三人不出一語諍〉

　〈救故時有紙翻三閣者湝塑大尙書之謠吏部尹旻與劉翊皆山東人爲一黨萬安彭華爲一黨互相傾詆父〉

